


N ATAW I K I S K É N I TA 
O S B O R N E  V I L L A G E

Tánisi ésitániwaki wáskáhikana ta natawi  
kinawápatakik awásisak

Crescent Fort Rouge United Church,  
525 Wardlaw Avenue, 1910

Mwéci anima kotak ayamiyéwikamik St. Lukes’s, 
ékoma mina óta ayamiyéwikamik péyakwan ésícikáték 
Gothic Revival ta isinákok ká itakik. Kinawápata 
anihi asawápikamikwa. Tániwé máwaci ispák? Éko 
kinawápata anima anta níkán cíkiskwátémik ká kikamok 
kiskinahówasinahikan ta kiskénitaman tánisi óma nistom 
kákí isinikáték ayamiyéwikamik.

Trinity Baptist Church,  
549 Gertrude Avenue, 1909

Óma kici wáskáhikan ité ininiwak kápé itotécik tapé 
ayamiyácik nanátok anihi ká isícikátéki ékotowa kí 
ápatanwa-Romanesque revival, Gothic éko Tudor 
ká itakik. Péyak anihi kékwána óta ká minonákoki 
óma ayamiyéwikamik Trinity Baptist’s anihi ká 
wápikwaninákoki wásénamawina. Akita tántato 
anípíya ita nókoki ékikamoki!

River Osborne Community Centre,  
101 Pembina Highway, 1988

1960s kákípé akimit askíy písim, ékota óma kí isinikátéw 
Metro Park, éko ita “masko-wáti” ékí takok éko náspic 
éki minénitákok ité ta tasi mamawítonániwak ta 
papéyatakémonániwak. Ispík kákí méskwacisítániwak 
anima isi ká mamawítonániwak wáskáhikan anima 
piko kinawécikanaskí Brutalist masinastahikan ita 
éko takon. 

Bank of Montreal, 464 Stradbrook Avenue, 1905

Kékác ásay mitátomitanaw askíya, BMO pé tipénitam 
óma Classical Revival itowa wáskáhikan, éko ékí oci 
ositániwak Menominee asiníkán éko ana Tyndall 
askitéwasini ká itit. Éko 1999, piminawaso ápacitáwina 
ita kí oci máci atawákéwak. Kinawápata anima anta 
ká masinastahikátéki kékwána. Kéko piminawaso 
ápacitáwin ita wápataman?

Gladstone School, 500 Gertrude Avenue, 1962

Tánisi éténitaman anihi anta wanawítimáyik óma 
kiskinawáwéwikamikok ká má mino masinastahikátéki. 
Ékwani anihi ékí nóté wápatiniwécik ésinákoninik 
anohc nanátok wáskáhikana ká ositániwak. Nistom kákí 
páskiténikáték ékwánima kiskinawámákéwikamik níso 
wáskáhikana piko kí ispícáw, éko móna wánaw óta óma 
oci anohc ká cimaték. Kita kiskénitén ná tánispík anima? 
Anté níkán óma wáskáhikan éyako masinahikátéw!

Baked Expectations, 161 Osborne Street, 1954

Ispík kákí ositániwak, kí iténitákon óma náspic ékí 
mamátáwi isítániwak. Anihi ká wá wákinákoki asicitak 
ká wásénaminákoki ocitaw ékí isítániwak tápiskóc 
nawac é makitawák anta píci éko é níkáni oskinákok. 
Nistom, ékota ékí átawákániwaki nanátok maskikíya. 
Aspin oci 80s, ayíw ita takon, ta natawi mówacik síwi 
pakwésikanisak óma ká ati otákosik wéká ká tipiskáki. 

Wardlaw Apartments, 544 Wardlaw Avenue, 1906

Mona tapiskóc anihi ékotowa kotaka anihi kayasi 
waskáhikana óta Osborne Village, óma ká isi 
minonakosicikáték éko ésokinakot péyakwán ésinakok 
aspin kákí osítaniwak. Kiyápic ékota takonwa nikotwásik 
píci wíkinánisa, éko ékí isitániwak mwéci óté Paskwéskák 
ká isiniákoki anihi kiskinahótowikamikwa. Máka péyak 
kékwán pakánan ita: ká isinakáték! Ki kiskénitén ná tánisi 
kayité nistom kákí isinikáték óma wáskáhikan?

Kákí ositácik óma 2021 ókik 
Winnipeg Architecture Foundation.

Ékí ositániwak óma éko ékí wícihiwécik ókik Kici 
oténák Winnipeg, Wanasowéwiskwéw Sherri 
Rollins éko Okasan Ulisko, Ethos Realty.

St. Luke’s Anglican Church, 130 Nassau Street, 1905

Óma Gothic Revival itowa ayamiyéwikamik ká itakik, 
tápiskóc anihi kotaká ayamiyéwikamikwa ité ká 
takoki, kayásikamik óma itowa. Kinawápata anihi 
nanátok ká itasinahiskátéki wasénamawina. Kéko 
isinákosiwin máwaci ita kíkánákok? Éko kinawápam 
ana anté ispimik ká akocik písimokán. Ékosi 
étasinayakik akitásowina óté akámaskík! Ki kiskénitén 
ná tántowa akitásowina anihi anta ká nókoki?

Tawáw óma óta Osborne Village! É máwaci minonákok mino otótéminitowinik ká 
ayániwak óta Winnipeg. Nanátawápi éko kika wápamáwak nanátok é yá isi minwáspisocik 
anisininiwak, awákanak éko nanátok atawáwékamikosa. Ékoté mina ká takoki anihi 
é mamátáwi minonákoki nanátok wáskáhikana. Átit anihi kákí ositániwak ásay 
awasimé mitátomitanaw askíya kí ispaninwa. Éko átit anihi oskáya. Éko kakinaw anihi 
wáskáhikana pápakán kí yá isítániwana. Nistominákon, Mistasiníwikamik, Kici Okimáwi, 
Wawésiwinákowikamik, Oskáwikamikwa-éko mina kotaka. Pícipimé pitamá éko natawi ma 
mícisosi anihi péyak nanátok mícisowikamikosa óta ká takoki, éko papámoté óta Osborne 
Village ta papá wápataman anihi nanátok itowa kákí isítániwaki wáskáhikana. Ayamitá 
ohi ká wawíyasipéyikátéki ta kiskénitaman kékwán wéci pá pakán kákípé isícikátéki ohi 
nanátok wáskáhikana. Natona anihi ká matáwisícikátéki kékwána anta wáskáhikanik éko 
naskwásísta ohi ni kakwécikémonáni ékwéniw oci.

The Courtyard, 100 Osborne Street, 1910

Ékwáni ásay awasimé mitátomitanaw askíya, óma ká minonákok kici 
wáskáhikan nistom é wápatakik anisininiwak ité épé itotécik tapé 
otinikécik ta atawécik kékwána ohi nanátok atawéwikamikosa óta 
ká takoki. Nistom kákí ositániwak, anima Courtyard kí takonwa ita 
píci wíkinánisa. Éko anohc, nanátok atawéwikamikwa ita takonwa. 
Níkánik anta méskanák itéké nípawi éko ispimik anté ta itápiyan ta 
kinawápataman anima ká ati wápitéwipanik masinastahikéwin? 
Tánisi ésinákoninik wéstakaya ana ká atáwákét síwinápoy?

Blackstone Apartments, 100 Roslyn Road, 1927

Óma ká minonákok asiníniwikéwi isitániwak 
wáskáhikan ita pé takonwa mitátat-ayinánéyosáp 
píci wíkinánisa ásay awasimé mitátamitanaw 
askíya. Ispík nistom kákí páskiténikáték, ékwáni kí 
itwamwak “ési kíkiskaménitákok” wáskáhikan oki 
ká paminakik Winnipeg Tribune. Anohc ká kísikák, 
kiyápic kikakí maminonén anima Blackstone 
kayási wáskáhikan isitáwina ká ápataki anihi 
Tudor éko Spanish isitáwina ká itakik.

Leslie Ironside House, 94 Roslyn Road, 1895

Óma wáskáhikan kí ati méskwacisítániwan ita ta ati 
nísókamikániwak yá ápitaw anima péyak kici wáskáhikan. 
Anohc ká kísikák atoskéwikamikosa ita takonwa máka 
kiyápic ékota ki wápatén anima ásiníwiskotékán éko anihi 
ká nátawi wásikonákoki wásénamawina, éko mina tápiskóc 
wanawítimik kapésiwikamikok é ayáyan. Kinawápata anihi 
kákí wáwiyésicikátéki anté ká nókoki ká ati máwaci ispák níkán 
anima wáskáhikan. Ékota ki wápatén anima kákí isi ositániwaki 
anima Queen Anne isinákosiwin wáskáhikana ká itakik.

Gas Station Theatre, 161 Osborne Street, 1914

Kakwécikémo kékwán óma? Anima Gas 
Station Theatre nistom tápwé ékota kí takon 
é atáwákániwak otápáni pimipanicikan askiy 
pimi! Nistom, anta ki takon ká tasi picipimécik 
pimipanicikéhi otápának éko kí tipénitamwak 
Imperial Oil. Éko 1966, kí ati tipénitamwak 
Esso éyako. Éko 1983, kí méskwacisítániwan 
isi métawéwikamik! Kinawápata anima 
masinastahikéwin éko miska anima Esso 
kiskinowasinahikanistéhikan. 

Augustine Church, 444 River Avenue, 1904

Anima Augustine’s ká cípwaskiték náspic 
ispáw anima anta ká kistapiwinániwak. Ispimik 
anté itápi, mitoni nété ispimik. Mwác wina 
ana ayamiyéyátik. Tánisi kína éténitaman 
ésinákok anima? Éko mamino kakinawápata 
anihi ká ispá cíponákoki iskwátéma éko anihi 
wásénamawina-éyako ká itakik Gothic Revival 
isi wáskáhikéwin. 

OZ Condos, 90 Bole Street, 2014

Óma anocíké kákí ositániwak wáskáhikan píci 
wíkinánisa ita ká takoki L ká isinákok kí isitániwak éká 
ta kiposkak anihi kotaka kayási wáskáhikana ita ká 
cimatéki. Kinawápata anihi nanátok ká isinákoki ékí 
ániskócisícikátéki wanawítimik ta mámawi apinániwak 
wáskáhikanik! Tániwé kína kitá minénitén kita wíkiyan?

Roslyn Court, 40 Osborne Street, 1909

Óma ká kayásinákok kici okimáwikamik ká isinákok, takonwa 
ita nistomitanaw-nikotwásosáp píci wíkinánisa, éko $212,500 
kí itakitéw kita ositániwak. Máka náspic ékí ákwakiték kita 
ositániwak anima itowa wáskáhikan ékospík-nawac ékí ákwakiték 
wina ékí tako ositániwaki ité kékí isi wanawí pasípahiwécik 
ininiwak nántaw isi pastéki anima wáskáhikan éko mina niyánan 
kospátawihina ta takoki ispíc anihi nisto kospatáwina mána kákí 
tápitawi isitániwaki ékotowikána wáskáhikana kayité. Kinawapata 
anihi anta takoc wáskáhikanik ká cipwaskisocik asiniwak! Tánisi 
étasinahistahikásocik?

WÁPANOK OCI OSBORNE STREET

Locarno Apartments, 1 Roslyn Road, 1929

Nété mitoni kisipák anima méskanák kákí 
ositaniwak éko ana Fort William asiníkán kí 
ápatisiw kita ositániwak óma, anima Locarno 
náspic ki minonákon ispík kákí ositániwak Great 
Depression kákí itakik. Éko 1954 kákí akimit, 
mistatimokamik ita kákí cimaték kí píkonikátéw 
méskwac ita ta nakatácik ká pimipanitácik otápána 
wáskáhikan kí ositáwak ita.  Ékosi ésinákok óma é 
ati méskwaténitakok!

River Manor Apartments, 424 River Avenue, 1912

Ékóma wáskáhikan nistom kí itápatan Victoria 
Hospital, éko máka kí maninikátéwa anihi nisto kici 
oskicíya ita kákí sákaskitéki. Aspin oci 1972, ékospík 
kákí isi méskwacisítániwak isi ita é takoki éko anihi 
píci wíkinánisa. Tánisi ési pá pakán isinákoki anihi 
asiníkána anta yáyitítawáyik óma kici wáskáhikan?

1, 7 wéká 11 Evergreen Place, 1970s éko 80s

Kici kékwán anima ká kítwám ká akwatinit wanawítimáyik 
wáskáhikan ana asiníkan. Anima 1 Evergreen máwaci é 
oskinákok anihi anta ká nistwaskitéki ká yá ispáki wáskáhikana, 
máka ékwánima máwaci nistom ékí ositániwak. Ésinistiki kí 
itaskisícikátéwa óma ta nayápatakik akamik ká cimaték anima 
Kici Wanasowéwikamik Manitoba Legislature ká itakik. Ki 
wápatén ná tániwé máwaci ispák óhi nisto wáskáhikana?

Fountain House, 300 Roslyn Road, 1964

Óma  mámatawi minonákowi 
wanawíkwáskwéciwanákan, óté opimé-otánák-
éká-ta-nókok óma pici wíkinánisa ká takoki éko 
ata mitoni wanawítimik ápitaw é takok anima 
wanawíkwáskwéciwanákan ékwéniw wéci isinikáték 
óma wáskáhikan. Éko mina ká oci pakán iténitákok 
anté otánák, ékota é takok ta tasi kapásimonániwak 
anté nanéwépak Assiniboine River ká itakik.

Roslyn Crescent

Mamaskác! Péyatakwénitamwak anihi ité ká wíkicik 
ininiwak éká naspic kotaka kékwána é pétakoki anté 
oci Osborne Villiage. Pé kihoké óté Roslyn Crescent 
ité é papéyatakénitákok. Óma ité ká papámotéhoyan, 
kita maminonikániwak ohi ká isícikátéki 
apiscikamikosa ékota kika wapatén ékotowa. 
Tániwé ké máwaci minwénitaman ta wíkiyan?

Moss & Kantor House, 218 Roslyn Road, 1901

Ékóma péyak iskawác kici okimáwikamik óta ká takok 
Osborne Villiage, ayaháwak óma kipé tipénitamwak 
kici okimáw wanasowéw okosisa, okakwéciskásowés 
kákí paskinákét óté misiwéskamik éko omamitonéwi 
nímiskwéw. Apók Winnipeg Art Gallery nómakés 
kákí tipénitakik óma wáskáhikan. Tápiskóc ná anikik 
asiniwíkának ésinákosicik anihi ká isinákosicik kici 
tipénitamona paskinákéwina oci?

NÉKÁPÉHANOHK OCI OSBORNE STREET

Saigon Apartments, 51 Roslyn Road, 1952

Ékoma Saigon wáskáhikan anocíké kákí ositániwak, mwéci kici mistikawata ita ta wíkinániwak ésinákok éko 
nisto kospátawína ispíciáw. Máka mitoni yá itawáyik nawac é má misáki wáskáhikana takonwa. Ki nóté wíkin ná 
apiscikamikosik-wéká ká ispaskiték wáskáhikan?

J.C. Falls House, 36 Roslyn Road, 1907

Óma Queen Anne ká isinakok wáskáhikan mistahi kipé 
má méskawacisitaniwan. Nistom anta kí wíkiwak kákí 
oki máwicik ininiwak, éko ispík ká ánimipanik Great 
Depression kákí itakik éko anima wáskáhikan kí ati itápatan 
kapésíwikamik ókik oci ininiwak kákí papámatoskécik. 
Éko mwéstas, ékota kí kinawénimáwak ta wíkicik 
nistanaw kayitéyátisak. Éko anohc, wésám piko nanátok 
atoskéwikamikosa ita takonwa. Tántato wáskoténikana 
wápataman anta takóc níkán ká oci pítokániwak.

Nanton Gates éko Mistatimokamik, 
anta akamayik oci Moss & Kantor House

Óma kici ménikan ékwani piko éko takok 
óma óta mistikamik Kilmorie, kí mistinákon 
wáskáhikan éko kákí ositániwak awa 
askíy písim kákí itakimit 20th century. 
Ékota óma kákí wíkicik mistikimáwak, 
otémiwáwa éko ká ayácik anihi máwaci ká 
mistakiténik otápána.

55 Nassau Street, 1970

Ispáw píci wíkinánisa é mámawi takoki éko nistanaw kospátawína 
ta ápacitáyan émwés takosinan anté máwaci ispimik, éko óma 
máwaci ékotowa wáskáhikan ékí ispahisícikáték ékospík óta óma 
kici itáwinik. Apók anikik Winnipeg Free Press ká itakik ékota ká 

“okimáwapinániwak”. Ispík kákí páskiténikáték ékota pici kí takonwa ité ta 
tasi kapásimonániwak, apésíkéwikamik éko nanátok atáwéwikamikosa. 
Anté isikápawi anima níkán iskwátém ká takok. Kékwána masinahikátéki 
anta anihi iskwátéma ká isi páskiténaman ká píminikátéki?

First Church of Christ Scientist,  
511 River Avenue, 1910

Ininiwak mána óta kí nitá tasi ayamiyáwak. Éko anohc ékota 
éko wíkiwak! Óma ayamiwéwikamik, kí isítániwan tápiskóc ana 
Greek ayamiyéyátik pápéyakwan anihi néyo é yá iskwáki anima 
ká isinákosit, éko píci wíkinánisa kí isi méskwacisítániwan 
2013. Ká kinawápata anihi ispimik ká takoki wanawítimik ta 
apinániwak, éko natawi kinawápata anihi kiskinahótowina 
ká nókoki anta níkánik. Kéko askíy éko písim óma ékosi kákí 
isítániwak kici ayamiyéwikamik?

Holy Rosary Roman Catholic Church,  
510 River Ave, 1967

Kinawápata anima ká ispíci sóskonákok, éko 
anima 40 feet ká ispíci ispák éko ékota é takot ana 
sinahócikan éko anté níkán ékí apatisit ana Tyndall 
asiní ká itácik. Éko natawi papamoté ita ká tawak 
cíkic ayamiyéwikamikok. (ékosi ési itwániwak 
éyako Italian ká isi pikiskwaniwak!) natawápam ana 
asiníwikán kayás onótinikéw ététapit mistatimwa. 
Kékwániw ká nótinak?


